
Geagte Kweker 
 
 

SAPO TRUST KWEKERSNUUSBRIEF : SEPTEMBER 2009 
 
 
SAPO TRUST STEL WENNERS BESKIKBAAR 
 
Africot is ‘n appelkoos kruising wat geoormerk is vir die droogbedryf.  Die plumcot, wat sy oorsprong van Zaiger Genetics Inc. in die 
VSA het, het uitsonderlike droogeienskappe.  Elke jaar doen die variëteit baie goed tydens die jaarlikse droog evaluasie waar al die 
rolspelers bymekaar kom om die droogprodukte te evalueer.  Africot se helder oranje kleur na die droogproses, is baie opvallend. 
 

  
 

Africot aan die boom             Africot: Die finale droogproduk 
 
Die drag van Africot is goed en die boom het ‘n spreidende groeiwyse.  Die vrugte word in die derde week van Desember gepluk.  Die 
grootte van die vrugte is XXL met ‘n totale oplosbare vastestofinhoud van 15° Brix.  Planttelersregte is onlangs aan SAPO Trust 
toegeken. 
 
Honey Rich  is ‘n appelkoos kruising en is ‘n wenner vir die varsmark wat in week 48, die vierde week in November, ryp word.  Die 
variëteit is ook afkomstig van Zaiger Genetics Inc. in die VSA.   Sy mooi rooi blos maak die variëteit baie aantreklik.  Die vruggrootte is 
XXL en die totale oplosbare vastestofinhoud lê by 14° Brix.  Die variëteit is nie �  skaam draer nie, en elke jaar is die bome vol vrugte.  
Die koelopbergingsresultate wat by Experico gedoen is, wys geen interne of eksterne defekte nie.  Die vrugte se eetkwaliteit is steeds 
goed na opberging. 
 

          
      
Vir meer inligting oor die kultivars, kontak gerus vir Rudi Vos by SAPO Trust of epos rudi@saplant.co.za  

CULDEVCO STEL 10 UNIEKE NUWE STEENVRUGTE KULTIVARS VRY 
 
Tydens die jaarlikse Culdevco/LNR kultivardag wat op 20 Mei 2009 gehou was, was daar 10 nuwe steenvrugkultivars vrygestel.  Al 
die kultivars wat bespreek was, is deur die LNR Infruitec-Nietvoorbij geteël en word deur Culdevco bemark en gekommersialiseer.  
Die 10 steenvrugte kultivars wat tydens die dag aan die Steenvrugtebedryf vrygestel was, kan kortliks soos volg opgesom word: 
 
Pruime : 
African Rose TM (ARC PR-4 / PR00-01) 
Dié vroeë rooiskil pruim  sal die vroegste kommersiële pruim vanaf Suid-Afrika op die buitelandse markte wees. African Rose™ word 
geoes  5 tot 7 dae voor Pioneer.  Behalwe vir die vroegheid van African Rose™, kleur die pruim ook rooi aan die boom voordat dit 
gereed is vir oes (daarteenoor is slegs die punt van Pioneer rooi wanneer gereed is vir oes). Die pruim is ook selfverenigbaar en 
benodig gevolglik geen kruisbestuiwer nie. Die kultivar blom baie vroeg (die eerste week in Augustus in die Simondium area). In 
teenstelling met Pioneer set African Rose™ jaarliks buitengewoon goed en moet behoorlike uitdunning voor pitverharding gedoen 
word om ’n goeie vruggrootte te verkry. African Rose™ het ‘n uitstekende opbergingsvermoë en kan ewe goed by enkel en dubbel 
temperature vir periodes vir 4 weke opgeberg word (opberging is deur onafhanklike party gedoen). Die kultivar is beskikbaar vir alle 
SA steenvrugte produsente en kan deur alle jaarliks geregistreerde uitvoerders  / bemarkers uitgevoer  word.  Boom en karton 
tantieme is betaalbaar op die verkoop van vrugte van African Rose™. 
 
Ruby Star (PR00-33)  
Dié laat rooiskil  pruim word geoes (vir uitvoer) 7-10 dae voor African Delight™ en vul die gaping vir rooiskil pruime tussen Laetitia 
en African Delight™.   Produksie is baie goed (>25 kg/boom) by ‘n spasiëring van 4.5 x 1.5 m.  Vruggrootte van die kultivar is 
gemiddeld 110 gram/vrug (AA tot AAA), die totale oplosbare vastestofinhoud (TOVS) met oes is tussen 15° en 18°  Brix, wat die 
kultivar ‘n uitsonderlike eetkwaliteit gee.  Die kultivar se eetgehalte is baie dieselfde as African Delight™. Die vleiskleur is goudgeel.  
Ruby Star het ‘n uitstekende opbergingsvermoë en kan ewe goed by enkel en dubbel temperature vir periodes van tot 6 weke 
opgeberg word. Die pruim is geskik vir medium tot lae kouebehoefte areas en die blomperiode is tweede/derde week September 
(Simondium area).  Vrugset is uitstekend en normale uitdun norme word aanbeveel.  Die kultivar is beskikbaar vir alle SA steenvrugte 
produsente en kan deur alle jaarliks geregistreerde uitvoerders  / bemarkers uitgevoer  word.  Boom en karton tantieme is 
betaalbaar op vrugte van Ruby Star. 
 
African Pride™ (ARC PR-3 / PR00-37)  
Dié laat geelskil  pruim word geoes (vir uitvoer) ongeveer ’n week voor Angeleno® en African Delight™ en is die laaste kommersiële 
geel pruim vanaf Suid-Afrika.    Produksie is baie goed (>25 kg/boom) by ‘n spasiëring van 4.5 x 1.5 m.  Vruggrootte van die kultivar is 
gemiddeld 110 gram/vrug (A tot AA), die TOVS met oes is tussen 15° en 18°  Brix, wat die kultivar ‘n uitsonderlike eetkwaliteit gee.  
Daar word aanbeveel dat die kultivars op goeie gronde geplant word om maksimum vruggrootte te verkry.  Die kultivar se eetgehalte 
is baie dieselfde en selfs beter  as die ander kultivars in die African Pride™ reeks (byvoorbeeld Sun Kiss). Die vleiskleur is goudgeel.  
ARC PR-3 het ‘n uitstekende opbergingsvermoë en kan ewe goed by enkel en dubbel temperature vir periodes van tot 6 weke 
opgeberg word. Die pruim is geskik vir medium tot lae kouebehoefte areas en die blomperiode is die tweede week in September 
(Simondium area).  Vrugset is uitstekend en normale uitdun norme word aanbeveel.  Die kultivar is beskikbaar vir alle SA steenvrugte 
produsente en kan deur alle jaarliks geregistreerde uitvoerders  / bemarkers uitgevoer  word.  Boom en karton tantieme is 
betaalbaar op vrugte  van ARC PR-3. 
 
Solar Eclipse (7A-12-2)  
Dié vroeë swartskil  pruim word ongeveer week 51/52 geoes (vir uitvoer) (tussen Sapphire en Souvenir).  Tans is daar ’n groot tekort 
aan vroeë swart pruime wat die kultivar ’n ideale kandidaat vir dié tydgleuf maak.  Die produksie is baie goed (>25 kg/boom) by ‘n 
spasiëring van 4.5 x 1.5 m.  Vruggrootte van die kultivar is uitstekende en wissel tussen AA en AAA, die TOVS met oes is ongeveer 
150 Brix. Die vleiskleur is goudgeel.  Solar Eclipse het ’n baie nou plukvenster om goeie opbergingsvermoë te verseker en is dit een 
van die redes waarom die kultivar eksklusief aan Capespan toegeken is om uit te voer ten einde maksimum koördinering en kontrole 
oor die kultivar te verseker. Gielie Bester van Capespan kan ook vir meer detail oor die kultivar gekontak word.  Die pruim is geskik vir 
medium tot lae kouebehoefte areas en die blomperiode is die tweede week in September (Simondium area).  Vrugset is uitstekend en 
normale uitdun norme word aanbeveel.  Die kultivar is beskikbaar vir alle SA steenvrugte produsente, maar kan slegs deur Capespan 
bemark en uitgevoer word.  Boom en karton tantieme is betaalbaar op vrugte van Solar Eclipse. 
 
Nektariens:  
Early Glo (NE00-07) 
Dié unieke vroeë geelvleis volrooi nektarien  word saam met Mayglo ryp en is ’n waardige opvolger vir Mayglo.  Produksie is goed 
(>20 kg/boom) by ‘n spasiëring van 4.5 x 1.5m.  Vruggrootte is ongeveer 100 gram/vrug (telling 23) met ‘n TOVS van  10° tot 12 0 Brix 
met oes wat dan ook aan die kultivar ‘n baie besonderse eetkwaliteit gee vir ’n vroeë nektarien.  Die kultivars berg uitstekend op vir ’n 
periode van 4-5 weke.  Die nektarien is geskik vir lae kouebehoefte areas en word die kultivar vir veral vroeë areas sterk aanbeveel .  
Die blomperiode is vanaf die vierde week in Julie.  Vrugset is goed en normale uitdun norme word aanbeveel. Die kultivar is 
beskikbaar vir alle SA steenvrugte produsente en kan deur alle jaarliks geregistreerde uitvoerders  / bemarkers uitgevoer / bemark  
word.  Boom en hektaar tantieme is betaalbaar op Early Glo. 
 
Perskes:  
Scarlet (PE96-2) 
Dié unieke vroeë geelvleis volrooi  perske  word saam met Transvalia ryp (week 47 in Simondium) en is ’n waardige opvolger vir 
Transvalia.  Produksie is goed (>15 kg/boom) by ‘n spasiëring van 4.5 x 1.5m.  Vruggrootte is ongeveer 120 gram/vrug (telling 20/23) 
met ‘n TOVS van 10° tot 12°  Brix met oes.  Die kultivars berg goed op vir ’n periode van 4 weke.  Die perske is geskik vir lae 
kouebehoefte areas en word die kultivar vir veral vroeë areas sterk aanbeveel.  Volblom van die kultivars is die eerste week van 
Augustus (Simondium).  Vrugset is goed en normale uitdun norme word aanbeveel. Die kultivar is beskikbaar vir alle SA steenvrugte 
produsente en kan deur alle jaarliks geregistreerde uitvoerders  / bemarkers uitgevoer / bemark  word.  Boom en hektaar tantieme is 
betaalbaar op Scarlet. 
 
Summertime (17C-13-7)  
Dié unieke vroeë geelvleis volrooi  perske word saam met Novadonna ryp en is ’n groot verbetering op Novadonna.  Produksie is 
baie goed (>20 kg/boom) by ‘n spasiëring van 4.5 x 1.5m.  Vruggrootte is uitsonderlik vir daardie tyd van die jaar (ongeveer 150 
gram/vrug (telling 18/20)) met ’n uitsonderlike eetgehalte en TOVS van 13/14° Brix met oes.  Die kultivar berg baie goed op vir ’n 
periode van 4 tot 5 weke.  Die perske is geskik vir medium kouebehoefte areas (400 tot 600 Infruitec eenhede).  Volblom van die 

kultivars is die derde week van Augustus (Simondium).  Vrugset is goed en normale uitdun norme word aanbeveel. Die kultivar is 
beskikbaar vir alle SA steenvrugte produsente en kan deur alle jaarliks geregistreerde uitvoerders  / bemarkers uitgevoer / bemark  
word.  Boom en hektaar tantieme is betaalbaar op Summertime. 
 
Earlygold (PE96-13)  
Dié unieke vroeë geel taaipit perske word net na Summersun ryp en vul die reeks van geel taaipit perskes vir die dessert mark 
verder aan.    Produksie van die perske is uitstekend  (>30 kg/boom) by ‘n spasiëring van 4.5 x 1.5m.  Vruggrootte is uitsonderlik vir 
daardie tyd van die jaar (ongeveer 150 gram/vrug (telling 18/20)) met ’n goeie eetgehalte en TOVS van 12° Brix met oes.  Die 
kultivars is by uitstek vir die plaaslike mark en kan met gemak in grootmaat hanteer word sonder die vrees vir kneusings.  Die perske 
is geskik vir lae kouebehoefte areas (200 tot 400 Infruitec eenhede).  Volblom van die kultivars is die tweede week van Augustus 
(Simondium).  Vrugset is goed en normale uitdun norme word aanbeveel. Die kultivar is beskikbaar vir alle SA steenvrugte 
produsente en kan die vrugte deur enige bemarker bemark  word.   Boom en hektaar tantieme is betaalbaar op Earlygold. 
 
Droog perskes en Nektariens  
Sundry (PE96-68) 
Dié unieke laat lospit perske word net na Elandia ryp (week 4 te Simondium) en vul die reeks van die nuwe generasie lospit  perskes 
vir die droog mark verder aan.    Produksie van die perske is goed (20 kg/boom) by ‘n spasiëring van 4.5 x 1.5m.  Vruggrootte is ook 
goed (ongeveer 135 gram/vrug (telling 20/23) en het die kultivar ‘n goeie TOVS van  15° Brix.  Die kul tivars is by uitstek geskik vir die 
droogbedryf en het uitstekende punte (beoordeel deur kundige personeel in die droogbedryf) as droogproduk behaal oor die afgelope 
4 seisoene.  Die perske is geskik vir medium  kouebehoefte areas (400 tot 600 Infruitec eenhede).  Volblom van die kultivars is die 
vierde week van September (Simondium).  Vrugset is goed en normale uitdun norme word aanbeveel. Die kultivar is beskikbaar vir 
alle SA droogprodusente en kan die vrugte deur enige bemarker bemark  word. Boom en hektaar tantieme is betaalbaar op Sundry. 
 
Colourburst™ (ARC NE-8, NE98-42 ) 
Dié unieke laat geelskil lospit nektarien  word week 4/5 ryp en is ’n uitbreiding van die huidige reeks van unieke geelskil nektariens 
wat spesifiek vir die droogbedryf geteel is.  Produksie is baie goed (>20 kg/boom) by ‘n spasiëring van 4.5 x 1.5m.  Vruggrootte is ook 
goed (ongeveer 150 gram/vrug (telling 20)) met ’n uitsonderlike voorkom en  eetgehalte as droogproduk. Die TOVS is 15° Brix met 
oes.    Die nektarien is geskik vir medium kouebehoefte areas (400 tot 600 Infruitec eenhede).  Volblom van die kultivars is die derde 
week van September (Simondium).  Vrugset is goed en normale uitdun norme word aanbeveel. Die kultivar is beskikbaar vir alle SA 
droogprodusente, maar kan self deur DTD /Culdevco geselekteerde verpakkers /  bemarkers uitgevoer asook plaaslik bemark  word.  
Boom tantieme sowel as ’n vasgestelde tantieme per gedroogde ton nektariens of hektaar tantieme (as dessert nektarien) is 
betaalbaar op ARC NE-8. 
 
Summergold (17C-29-40)  
Dié baie vroeë geel taaipit perske  met ’n nie-smeltende tekstuur is tans die vroegste perske wat vir inmaak geskik is. Die perske 
word week 50 te Simondium geoes.  Produksie is goed (>20 kg/boom) by ‘n spasiëring van 4.5 x 1.5 m.  Vruggrootte is 155 gram/vrug 
(telling 20) met ‘n TOVS van 11/12° Brix met oes.  Die vleiskleur is goudgeel en die tekstuur is baie ferm en nie-smeltend.  Die kultivar 
is gedurende die afgelope vier seisoene intensief geëvalueer vir inmaakpotensiaal.  ‘n Kundige paneel het die inmaakpotensiaal van 
Summergold as goed beskryf en sal beslis deur al die vernaamste inmaakfabrieke aanvaar word.  Die perske is geskik vir medium 
kouebehoefte areas en word veral aanbeveel in vroeër areas.  Die blomperiode is vierde week Augustus (Simondium).  Vrugset is 
goed en normale uitdun norme word aanbeveel.  Die kultivar is ook uiters geskik vir die vars mark.  Boom en hektaar tantieme is 
betaalbaar op Summergold. 
 
Vir verdere navrae oor bogenoemde of enige ander kultivars kan Dr Leon von Mollendorff van Culdevco gekontak word by 
leon@culdevco.co.za of 021 870 2900 of Sel: 0836272284. 
 
 
BELANRIKE INLIGTING OOR CHEEKY™ PEER 
 
Die volgende belangrike inligting word onder die aandag van kwekers en produsente gebring: 
 
1. Dit wil voorkom of Cheeky™ baie gevoelig is vir Bak teriese Blaasvlek 
2. Bakteriese blaasvlek (“Bacterial Blister Bark”) by pere is geassosieer met Pseudomonas syringae pv. syringae. 
3. Volgens kundiges is die simptome net oppervlakkig  en geensins in die vaatbundels van plant nie. 
4. Simptome vertoon as bruin blasies/sponsagtige weefsel op die stam van e en-jaar-oue hout .  
5. Dit penetreer gewoonlik daar waar ’n wond/skade voorkom. Ook op blombodem tydens rypskade en word geassosieer met 

gunstige klimaatsomstandighede. 
6. Kom gewoonlik wyd verspreid voor soos byvoorbeeld op onkruide in boorde. 
7. Kom by peer en appel bome voor wanneer bome in stremming verkeer 
8. Sommige rooi appel en peer kultivars is veral vatbaar vir die siekte, bv.: Topred, Starkrimson, Red Chief, Smoothee en Forelle. 
9. Kundiges beskryf dit as ‘n swak patogeen, gewoonlik  teenwoordig as ‘n sekondêre infeksie. 
10. Gewoonlik ontgroei ouer bome die Blaasvlek simptome .   
11. Volgens kenners is daar nie werklik ‘n chemiese beheermaatreëls teen Blaasvlek nie, maar  word aanbeveel dat bome met ’n 

mengsel van Dithane M45 en ’n kwaternêre ammonium steriliseermiddel (150g Dithane + 100 ml kwaternêre ammonium 
verbinding) in 100 liter water behandel word deur die mengsel te spuit tot afloop elke 7-10 dae totdat simptome begin verdwyn.  
Maak net seker dat alle werktuie soos snoeiskêre ook deeglik met die kwaternêre steriliseermiddel ontsmet word voor gebruik.  

12. Daar word ook sterk aanbeveel dat die weerstand van die Cheeky™ bome verder versterk kan word (nadat die inokulum druk 
van die Blaasvlek simptome verminder is deur die Dithane M45 en ’n kwaternêre ammonium steriliseermiddel wat hierbo 
beskryf is). Dit kan gedoen word deur die Cheeky™ bome te bespuit later in die groeiseisoen met byvoorbeeld Croplife van 
Biorev/Alexin van UAP wat sistemiese weerstand van plante teen siektes kan stimuleer . 

13. Die voorkoms van Blaasvlek besmettings in kwekerye by Cheeky was in die winter van 2008 ongeveer 5%. 
14. Volgens die Sagtevrugteplantverbeteringskema van Suid-Afrika moet alle appel en peer bome visueel vry wees van Bakteriese 

Blaasvlek Simptome.  
15. Die voorkeur onderstam keuse vir Cheeky™ bly kweper onderstam met ‘n Beurre Hardy tussenstam waar grond tipes dit 

toelaat. Indien ogies direk op kweper onderstam geokuleer word, word dit op eie risiko gedoen, aangesien daar nog nie genoeg 
evaluasie gedoen is om die entkombinasie aan te beveel nie. Bome wat op BP onderstamme aangeplant is, se blom formasie is 
geneig om swak te wees, maar met ringelering word ook goeie resultate verkry. 

PRODUSENTEVERENIGINGS NEEM VERANTWOORDELIKHEID VIR ONDERSTAM TEKORTE 
 
Na ‘n onlangse SAAPPA raadsvergadering, is daar voorsiening in hul nuwe begroting gemaak vir die uitbreiding van appel en peer 
grondves onderstam blokke. Die doel daarvan is om te verseker dat die huidige tekort aan kwaliteit appel en peer bome aangespreek 
word. SAPO Trust is tans besig om hul grondvespersele vir die doel uit te brei, om in die nabye toekoms genoeg plantmateriaal 
beskikbaar te hê vir kwekers om hul bestaande moederblokke te vervang of uit te brei. Tans word die moontlikheid ondersoek om 
weefselkultuur vermeerdering te gebruik om die plante vinniger te kan voorsien. 
 
Droëvrugte Tegniese Dienste het alreeds die inisiatief geneem om voorsiening te maak vir hul bedryf se aanplantings behoefte en is 
grondvesblokke van 143B gevestig vir die toekomstige aanplantings. SAPO Trust het ook reeds grondvesblokke van Ramsey en 
R110 gevestig om in die toekomstige vraag te kan voorsien. 
 
Kwekers is welkom om hul onderstam behoefte met SAPO Trust te bespreek. 
 
 

   
   
 Ramsey wingerd grondvesblok     G.222 appel grondv esblok 
 
 
TANTIEME EN HEFFINGS  
 
Neem ook asseblief kennis dat daar wel tantieme op inboetbome/stokke betaalbaar is en dat SAPO Trust eers na suksesvolle 
vertoë deur produsent en met goedkeuring van eienaar krediet gegee kan word. Indien u bome/stokke van ander kwekers aankoop, 
moet u die tantieme en heffings aan daardie kwekerye oorbetaal  en in u opgawes aan SAPO Trust aandui. Neem ook verder kennis 
dat tantiem/heffing opgawe van bome/stokke verkoop die afgelope 12 maande teen 30 September  ingehandig moet wees. 
 
 
HERRINERING AAN BELANGRIKE KLOUSULES UIT BESTAANDE KWEKERSKONTRAK / KONTRAKBREUK 
 
Let asseblief weer op na die volgende Klousules in u huidige kontrak met SAPO Trust en neem die nodige stappe betyds: 
 
·  Klousule 3.2.1 Die KWEKER sal jaarliks  die wingerdstokke en bome, voor uithaal en verhandeling, aanbied vir inspeksie aan 

die inspekteur, wat ‘n volledige opgawe voor of op  15 September  by die SPV moet indien (wingerdstokke/bome sal insluit 

alle gesertifiseerde, kandidaat en ongesertifiseerde wingerdstokke/bome); 

·  Klousule 3.2.3 wat stipuleer dat die KWEKER sal na ontvangs van ogies/ente vanaf SAPO TRUST ‘n opgawe, wat die getal 
ogies/ente gebruik deur die KWEKER vir die maak van bome/wingerdstokke, vir kontrole en sertifiseringsdoeleindes, jaarliks  
voor of op  die ondergenoemde datums aan SAPO TRUST verskaf: 

   

3.2.3.1 Boomentgetalle gebruik gedurende winter: 30 Oktober ; 
3.2.3.2 Wingerdstokentgetalle gebruik: 15 Oktober 
3.2.3.3 Onderstam opgawe van plantmateriaal gebruik of verh andel uit geregistreerde SAPO Trust 

moederblokke: 30 Oktober 
·  Klousule 3.3.8 van u kontrak wat stipuleer dat indien die KWEKER gepatenteerde plantmateriaal, soos uitgereik deur SAPO 

TRUST, wil uitruil met ander kwekers, moet SAPO TRUST van sodanige uitruiling in kennis gestel word. 
 
 
BESTELLINGS 
 
Bome van nuut vrygestelde Culdevco en SAPO gekontrakteerde variëteite kan slegs  deur produsente by SAPO Trust  bestel word.  
Produsente kry keuse om kwekery self  te kies en SAPO Trust sal sodanige kwekery kontrakteer.  Dit is belangrik dat produsente hul 
onderstamme direk by kwekers moet reserveer vir hul bestelling. SAPO Trust se grondveskwekerye bly egter verantwoordelik vir die 
kweek van Fase 2 en 3 kultivars, asook kultivars wat gevestig moet word in moederblokke om in die toekomstige vraag na 
plantmateriaal aan kwekers te kan voorsien. Kwekerye is deur die jaar saam met SAPO Trust  verantwoordelik vir deurlopende 
skakeling  met kliënte, wat u kwekery gekies het.  SAPO Trust sal self boom/stok kostes en tantieme direk van die produsent verhaal.  
Meer detail oor Culdevco en SAPO Trust variëteite is verkrygbaar van leon@culdevco.co.za of rudi@saplant.co.za en 
bestelprosedures van plantmateriaal by frederik@saplant.co.za.�

Gekontrakteerde kwekers moet soos uiteengesit in hul kwekerskontrak, bome/stokke eers aanbied vir inspeksie aan inspekteurs van 
Plant SA, voordat bome/stokke deur SAPO Trust verhandel kan word. Slegs nadat die volgende administratiewe reëlings in plek is, 
sal SAPO Trust skriftelike goedkeuring  aan kwekers verleen vir uitreiking van bome/stokke aan produsente: 

a) Kontrakte deur produsente onderteken is, 
b) Produsente ‘n rekening by SAPO Trust het. Indien nie, moet bome kontant betaal word voor afhaal of ‘n kredietaansoek kan 

voltooi word om bome op krediet aan te koop.  
Slegs as die voorwaardes nagekom word, sal SAPO gekontrakteerde bome van kwekers betaal.  
 
 
CROWN GALL ON PEAR NURSERY TREES 

This is a report of a first time isolation and identification of pathogenic crown gall bacteria from pears in South Africa.  Plant Protection 
Research Institute researcher, Dr. Teresa Goszczynska, isolated Agrobacterium tumefaciens biovar 1 bacteria from pear samples 
from the Western Cape.  These organisms were isolated from huge tumours on the underground parts of the plants.  Further 
information with regard to the biological control of these pathogens will be reported as soon as the trials are completed. 
 
 
KLAGTES 
 
Enige kwaliteitsprobleme of foutiewe administratiewe prosesse wat kwekers op plantmateriaal, ontvang van SAPO Trust, ondervind, 
moet binne 14 dae en na ontvangs of waarneming  deur kwekers skriftelik  by Hoofbestuurder: SAPO Trust aangemeld word. 
E-posse is ook welkom by phillip@saplant.co.za.   
 
 


